

ایوان میں حاضری اور وزراء کی ذمہ داری
میں اس مسئلے پر تین پہلووں سے بحث کرنا چاہوں گا۔ سب سے پہلے خالص قانونی اور دستوری نقطہ نظر ہے، اس کے بعد سیاسی اور آخر میں اخلاقی نقطہ نظر ہے۔
ایوان کا استحقاق ایک بڑا ہی بنیادی مسئلہ ہے اور دنیا کی تمام پارلیمنٹوں اور خصوصیت سے برطانوی پارلیمنٹ میں اس بارے میں ایک غیر معمولی ریکارڈ ہمارے سامنے آتا ہے۔ اس کی بنیادی وجوہ دو ہیں۔ پہلی یہ ہے کہ اس ایوان کی حیثیت ایک تو قانون ساز ادارے کی ہے۔ اور دوسرا یہ کہ کم از کم انگلستان میں اس کی حیثیت عدلیہ کی بھی ہے۔ یہی وجہ تھی کہ قانون استحقاق وجود میں آیا۔ اور اس بات کو ضروری سمجھا گیا کہ ایوان کے استفاق کو وہی حیثیت دی جائے جو عدالتوں کے لیے ان کے وقار کی ہوتی ہے۔ اور توہین عدالت کے جتنے بھی خواہد ہیں وہ تقریباً سارے کے سارے تو مین ایوان پر بھی استعمال ہوتے ہیں۔
ایوان محض کسی بلڈنگ کا نام نہیں بلکہ یہ ایک قانون اور دستوری روایات کے تحت وجود میں آتا ہے۔ یہی وجہ ہے کہ قانون استحقاق میں ہمیں دو بنیادی مباحث ملتے ہیں۔ پہلا یہ کہ ایوان کا استحقاق بحیثیت ایوان کے اور دوسرا ایوان کے افراد اور اراکین کا استحقاق اس کے اراکین کی حیثیت ہے۔ حتی کہ وہ افراد جو اس ایوان کے رکن نہیں ہیں، لیکن اس ایوان سے متعلق ہیں۔ مشکل افسران جو ایوان میں موجود ہوں ان کی تحقیر اور ٹھیک یا ان کے کام میں رکاوٹ ڈالنا بھی قانون استحقاق میں آتا ہے۔ ان کو کسی معاملے میں متاثر کیا جائے تو اس پر بھی ایوان نوٹس لے سکتا ہے۔ یہ ایک ایسا قانون اور روایت ہے کہ اس میں تادیبی کارروائی صرف ایوان کر سکتا ہے حتی کہ چیئر مین بھی اپنی ذاتی صوابدید استعمال نہیں کرتا۔ اور نہ ہی استحقاق کمیٹی اپنی ذاتی صوابدید استعمال کرتی ہے۔ دوسرے الفاظ میں اس ایوان کی عزت، وقار اور کار کردگی کے لیے ضروری تھا کہ قانون استحقاق آئے۔
۲۹۵

کارروائی میں شرکت کی اہمیت اس ضمن میں دو باتیں نہایت اہم ہیں۔ پہلی یہ کہ تمام چیزیں جن کے نتیجے میں ایوان اپنی کارروائی صحیح صحیح انجام نہ دے سکے ایوان کے وقار کے منافی ہیں۔ ہر وہ چیز جو اس ایوان کی کار کردگی میں رکاوٹ بنتی ہو وہ تحفظ قانون استحقاق کا ایک بڑا اہم حصہ ہے۔ اسی لیے ایوان کے اراکین کے لیے یہ بات رکھی گئی ہے کہ انہیں گرفتار نہیں کیا جاسکتا۔ خصوصیت سے اس وقت جب سیشن ہو رہا ہو۔ سیشن شروع ہونے سے کچھ دن پہلے اور اس کے اختتام سے کچھ دن بعد تک انہیں گرفتار نہیں کیا جا سکتا۔ اس کی وجہ غور کرنے پر پتہ چلتی ہے کہ ایوان افراد کی شرکت کا نام ہے۔ اگر کوئی ایسی حالت پیدا ہو جائے جس کی بناء پر وہ ایوان کے اجلاس میں شرکت کے قابل نہ رہیں تو اس سے دراصل ایوان کا استحقاق مجروح ہوتا ہے کیونکہ اسے جو کردار ادا کرنا ہے وہ اس کے قابل نہیں رہتا۔ بھی وجہ ہے کہ ایوان میں شرکت ایک اہم چیز ہے۔ چھٹی کی درخواستوں کی روایات کا پارلیمانی پریکٹس میں آنے کی بنیادی وجہ ہی یہ تھی کہ وہ شخص جو ایوان کارکن منتخب ہوتا ہے اور اس ذمہ داری کو ادا کرتا ہے اس پر یہ لازم ہے کہ وہ اس کے اجلاس میں شرکت کرے۔ اور اگر کسی بناء پر وہ اس پوزیشن میں نہ ہو تو اسے یہ حق نہیں ہے کہ وہ جب چاہے خاموشی سے بیٹھ جائے، بلکہ اسے ایوان کے سامنے اپنی معذرت پیش کرنا ہو گی۔ پارلیمانی روایات میں اس نزاکت کو ملحوظ خاطر رکھا گیا کہ چیئر مین یا سپیکر بھی خود یہ اجازت نہیں دیتا بلکہ وہ بات ایوان میں لائی جاتی ہے کہ فلاں شخص آج نہیں آسکتا اور اس کی یہ وجوہ ہیں اور اس بناء پر اس کی غیر حاضری
کو گوارا کر لیا جائے۔ یہ معمولی چیزیں نہیں ہیں۔ ان کا مقصد یہ ہے کہ ایوان میں تمام اراکین یا زیادہ سے زیادہ اراکین حاضر رہیں۔ May's Parliamentary Practice میں یہ لکھا ہے کہ وہ افراد جو اجلاس میں شرکت نہ کرتے تھے، ہاؤس آف کامنز میں ان کو سزا ملتی تھی۔ اس کے صفحہ ۲۲۱-۲۲۲ پر ملتا
ہے۔
"Formerly, Members of the Commons, who absented themselves were directed to be punished. The penalty upon a Member for absence was the forefeiture of his wages; and although that penalty is no longer applicable, the legislative's declara-

tion of the duty of a member remains in the statute book. In modern times the ensuring of attendance in the Commons, has become a principal function of the party machinery. The publication is official division list, showing the number and names of Members, provide them opportunity for a Member to place on record not only his vote but the fact of his attendance."
(اس سے پہلے کا سنز کے ممبر، جو غیر حاضر رہتے انہیں سزا دینے کی ہدایت کی گئی تھی۔ ممبر کے خلاف غیر حاضری کی سزا تنخواہوں کی ضبطی تھی، اگرچہ یہ جہانہ اب نافذ نہیں رہا ہے تاہم ممبر کی ذمہ داری کے بارے میں مقننہ کا اعلان کانون کی کتاب میں برقرار ہے۔ موجودہ وقت میں کامنز میں حاضری کو یقینی بنانا، پارٹی مشینری کا اہم فریضہ بن چکا ہے۔ رائے شماری کی فہرست سرکاری طور پر شائع ہوتی ہے جس میں ممبروں کے نمبر وار نام درج ہوتے ہیں اور یہ ایک ممبر کو موقع فراہم کرتی ہے کہ وہ نہ صرف اپنا ووٹ بلکہ اپنی حاضری کا ریکارڈ بھی درج کر سکے۔) چیف وہپ کا پورا ادارہ اسی مقصد کے لیے تھا۔ ایوان میں شرکت کرنا ایک بڑا اہم فریضہ اور ایک بڑی اہم ذمہ داری ہے اس کو جس سہل انگاری کے ساتھ لیا جا رہا ہے، اس کا نوٹس لیے بغیر نہیں رہا جا سکتا۔ رخصت کی یہ درخواستیں محض رسمی کارروائی نہیں ہیں بلکہ اگر معقول وجہ درخواست کے ساتھ درج نہ ہو تو برطانوی پارلیمنٹ نے چھٹی کی اجازت دینے سے انکار بھی کیا
ہے۔ May's Parliamentary Practice، کے صفحہ ۲۲۳ پر ہم کو ملتا ہے۔
۲۹۷
"In the absence of any specific orders to that ef- fect, Members are presumed to be in attendance upon their service in Parliament. It was considered necessary in the past for Members who apply to the House 'for leave of absence'; for which sufficient reasons had to be given, such as urgent business, ill-health, illness in their families or domestic afflicition, upon these and other

grounds leave of absence was given, though it was occasionally refused."
اس ضمن میں خصوصی احکامات کی عدم موجودگی میں یہ توقع ہوتی ہے کہ ممبر پارلیمنٹ میں اپنے فرائض کے لیے حاضر ہوں گے۔ ممبروں کے لیے، جو ایوان میں غیر حاضری کی چھٹی کے لیے درخواست دیں۔ ماضی میں ضروری خیال کیا جاتا تھا کہ وہ کافی وجوہ بیان کریں، جیسے ہنگامی مصروفیت صحت کی خرابی، ان کی خاندانی یا گھریلو مشکلات، ان یا دیگر وجوہ کی بناء پر چھٹی دی جاتی، اگر چہ بعض دفعہ انکار بھی کر دیا
جاتا۔)
یوں یہ محض رسمی کارروائی نہیں ہے۔ بلکہ ایوان میں شرکت، در اصل ایوان کی رکنیت کا الذىی حصہ ہے جس کا ہم نے حلف لیا ہے اور جس کی ذمہ داری کو ہم نے قبول کیا ہے۔ اگر اس بات کی کوشش نہ کی جائے کہ ممبران ایوان میں رہیں یا پارٹی جب اپنی ذمہ داریاں ادا نہ کریں اور ممبران کو ایوان میں نہ رکھیں تو اس سے ایوان اپنا کام نہیں کر سکے گا۔ ایوان کے فرائض منصبی کی ادائیگی میں رکاوٹ سب کے نزدیک استحقاق کی خلاف ورزی ہے۔ گو شہروج کے اجلاسوں میں بحیثیت مجموعی اراکین کی شرکت مناسب اور معقول تھی لیکن اس سیشن میں خاص طور پر جب کہ با قاعده سرکاری پارٹی بن گئی ہے اور اس کے اپ مقرر ہو چکے ہیں اس بات کی توقع کی جاتی تھی که اب شرکاء کی تعداد میں اضافہ ہو گا لیکن اس سیشن میں پانچ سے چھ مرتبہ کورم ٹوٹنے کی نوبت ہمارے سامنے آئی ہے۔ دو بار ایوان کی کارروائی کو روکنا پڑا اور تین سے چار مواقع پر ایوان کی کاروائی روک کر گھنٹیاں بجائی گئیں اور کورم بحال کیا گیا۔ یہ نہایت ہی افسوس ناک بات ہے۔
ایوان کی کارگزاری کی راہ میں رکاوٹ کے سلسلے میں رانا چندران کی کتاب
"The law of Parliamentary Privileges in India A comparative study"
"Among the other indignities that may be offered to either House, are acts that have a tendency to obstruct or impede the House, in the due perfor- mance of its functions. And indirectly to bring the House into odium, contempt or ridicule or lead to lowering of its authority. Such acts may be

other than words spoken or writing published, re- flecting on the House or its proceedings which may directly bring about the aforesaid contempt, ridicule etc."
دیگر تحقیر آمیز رویوں میں، جو کسی بھی ایوان کے ساتھ روا رکھے جا سکتے ہیں، وہ اقدامات ہیں جو ایوان کے فرائض منصبی کی ادائیگی میں رکاوٹ بنیں یا حائل ہوں۔ اور بالواسطہ ایوان کی توہین، تحقیر، تصمیک یا اس کا اختیار کم کرنے کا موجب ہوں۔ یہ اقدامات زبانی الفاظ یا مطبوعہ تحریروں کے علاوہ بھی ہو سکتے ہیں جو ایوان یا اس کی کارروائی کے حوالے سے مذکورہ بالا تحقیر، تصحیک خیزی وغیرہ کا باعث
بنیں۔)
یعنی محض بدزبانی، خلط الفاظ کا استعمال یا کوئی ایسے جملے جس سے کہ عزت پر حرف آتا ہو یہی وہ چیز نہیں ہے جو اس ایوان کے وقار کو نیچے لے جاتی ہے یہ بات بھی اس ایوان کے وقار کو متاثر اور مجروح کرتی ہے کہ بار بار پوری قوم کے سامنے یہ بات آئے کہ اس میں کورم پورا نہیں تھا۔ اس میں کوئی جواب دینے والے وزیر موجود نہیں تھے۔ جس وقت سوال اٹھا اس وقت اس سوال کا سامنا کرنے والا کوئی موجود نہیں تھا۔ حتی کہ صدر مملکت کو کھنا پڑتا ہے کہ ایوان اسلامی نظریاتی کونسل کی رپورٹوں پر بحث میں دلچسپی نہیں لے رہا ہے۔ یہ کوئی معمولی چیز نہیں ہے اس لیے اس پر سے سرسری طور پر نہ گزرا جائے بلکہ پوری گہرائی سے اس کا جائزہ لیا جائے۔
قائد ایوان کا کردار
پارلیمانی روایات کے مطابق سیشن کے دوران بڑا اہم کردار قائد ایوان کا ہوتا ہے۔ اس کا کام ہی یہ ہے کہ وہ مستقلاً ایوان کے اندر رہے اور سیشن کے دوران حکومت اور ایوان کے درمیان ایک رابطے کا کام انجام دے۔ اس سلسلے میں پارلیمانی روایات بہت واضح ہیں۔ یہ محض پارٹی کا لیڈر نہیں ہوتا بلکہ ایوان میں اس کو ایک خاص رول ادا کرنا ہے۔ May's Parliamentary Practice میں ہمیں یہ بات ملتی ہے۔
۲۹۹
"The member of the Government who is primarily responsible to the Prime Minister for the arrange-

ments of Government business in the House of Commons is known as the Leader of the House. He controls the arrangement of business in that House while the programme and details are settled by the Government Chief Whip."
حکومت کا دور کن جو ہاؤس آف کامنز میں سرکاری معاملات کے انتخابات کے لیے بنیادی طور پر وزیر اعظم کے سامنے جوابدہ ہوتا ہے، قائد ایوان کہلاتا ہے وہ اس ایوان میں کارروائی کے انتظام کو کنٹرول کرتا ہے۔ جبکہ پروگرام اور تفصیلات
حکومت کا چیف و چپ طے کرتا ہے۔) صفحہ ۲۵۵ پر لکھتا ہے۔
"The conduct of government business in the Lords is entrusted to the Leader of the House, who is ap- pointed by the Prime Minister and is a member of the Cabinet. Because the Speaker of the House has no effective powers, the Leader of the House has an additional function, which is to advice the House on matters of procedure and to act as the principal voice of the House in maintaining order. He also expresses the sense of the House on for- mal occasions, such as motions of thanks or congratulation."
لارڈز میں سرکاری کارروائی کو چلانا قائد ایوان کے سپرد ہوتا ہے، جسے وزیر اعظم مقرر کرتا ہے اور وہ کابینہ کا ممبر ہوتا ہے چونکہ ایوان کے سپیکر کے پاس موثر اختیارات نہیں ہوتے۔ ایوان کے قائد کے پاس اضافی فرائض منصبی ہوتے ہیں، جن میں ایوان کو منابطہ کار کے بارے میں مشورہ دینا اور ایوان میں نظم و ضبط برقرار رکھنے کے لیے سر کردہ ترجمان کی حیثیت سے کام کرنا شامل ہے۔ وہ شکریے یا مبارکباد کی تحریکوں جیسے رسمی مواقع پر ایوان کے منشا کا اظہار بھی کرتا ہے۔)


I


اس سلسلے میں اس سے بھی زیادہ چیز ہمیں کال اور شیکد ھر کی کتاب Practice and procedure of Parliament میں ملتی ہے۔ اس کی جلد اول صفحہ ۱۱۴ پر قائد ایوان کے بارے میں یہ بات کبھی گئی ہے جو ہم سب کے سامنے رہنی چاہیے۔
"The responsibility of the Leader of the House is not only to the Government and its supporters in the House but to the Opposition and the House as a whole. He maintains liaison between the Gov- ernment and the Opposition groups in the House. He is the guardian of the legitimate rights of the Opposition as well as those of the Government. As such, he should be among the foremost champions of the rights of the House as a whole and see that the House is not denied, despite pres- sure from any quarter, its rightful opportunities."
قائد ایوان نہ صرف حکومت اور ایوان میں اس کے حامیوں کے سامنے بلکہ حزب اختلاف اور ایوان کے سامنے بحیثیت مجموعی بھی ذمہ دار ہے۔ وہ ایوان میں حکومت اور اپوزیشن کے درمیان رابطہ قائم رکھتا ہے۔ اسے اپوزیشن اور حکومت کے جائز حقوق کا سب سے بڑا محافظ ہونا چاہیے، اسے بحیثیت مجموعی ایوان کے حقوق کا چیمپیئن ہونا چاہیے اور یہ دیکھنا چاہیے کہ کسی جانب سے دباؤ کے باوجود ایوان کو اس
کے جائز مواقع سے محروم نہیں کیا جارہا۔ ) اس کے علاوہ بیج کمیٹی کی رپورٹ جو اسی کتاب میں صفحہ ۱۱۵ پر مرقوم ہے بڑی ہی اہم
ہے۔ یہ رپورٹ کہتی ہے۔
"Leader of the House should be present in the House foremost of the time and during the Ques- tion Hour and thereafter, at the beginning of the normal business of the House. His, foremost, duty is to assist the Speaker on the conduct of the business. He should be at all times prepared to in-
٢٠١




tervene in the discussions, respond to the demands of the Opposition in the matter of giving opportu- nity for debate, fixing time and date for discus- sion, control unruly behaviour of members and help the Speaker at arriving at decisions in regard to matters before the House. If the leader of the House is unavoidably absent or otherwise busy, he should nominate a Deputy Leader, who should in the absence of the Leader of the House perform the above functions at any time. Thus either the Leader of the House or the Deputy Leader should be present in the House all the time."
قائد ایوان کو وقفہ سوالات کے دوران اور اس کے بعد ایوان کے معمول کی کارروائی کے آغاز پر بیشتر وقت ایوان میں موجود ہونا چاہیے، اس کی سب سے بڑی ذمہ داری کارروائی کے انتظام میں سپیکر کی مدد کرنا ہے اس کو بحث میں شمولیت، بحث کے لیے اپوزیشن کی طرف سے موقع کے تقاضے پر رد عمل ظاہر کرنے، بحث کے لیے اوقات اور تاریخ کا تعین کرنے، ممبروں کے ناشائستہ رویے پر کنٹرول اور ایوان کو در پیش معاملات میں کسی نتیجے پر پہنچنے کے لیے سپیکر کی مدد کے لیے ہر وقت تیار رہنا چاہیے۔ اگر قائد ایوان کے لیے ایوان سے غیر حاضری ناگزیر ہو یا وہ مصروف ہو تو اسے ایک ڈپٹی لیڈر مقرر کرنا چاہیے جو قائد ایوان کی غیر حاضری کی صورت میں متذکرہ بالا فرائض کسی وقت بھی انجام دے سکے۔ چنانچہ قائد ایوان یا اس کے ڈپٹی کو ہر وقت ایوان میں موجود رہنا چاہیے۔)
یہ وہ روایات ہیں جن پر پارلیمانی زندگی ترقی کرتی ہے۔ لیکن ہمارے ہاں جو صور تحال اس سیشن میں رہی ہے اور جس نے ہمیں یہ تحریک لانے پر مجبور کیا، یہ ہے کہ وقفہ سوالات میں اس اعلان کے بعد کہ آج کا دن مالیات کے لیے ہے، وزیر مالیات موجود نہیں ہیں اور چیئر مین کو دو سوالات کو محض اس بناء پر مؤخر کرنا پڑا۔ اس کے بعد ایک وزیر بھاگے بھاگے تشریف لاتے ہیں اور بتاتے ہیں کہ وزیر خزانہ صاحب ذرا مصروف ہیں سوالات کے جوابات وہ دیں گے۔ لیکن وہ ایوان میں اس وقت تشریف لائے جب آپ اس وزارت کے کم از کم دو سوال مؤخر کر چکے تھے۔
٣٠٢

لیکن ان وزیر صاحب کے تاخیر سے آنے کے بعد آگے آنے والے سوالات کو ہاوس نے لے لیا۔ یہ اور بات ہے کہ وہ وزیر انصاف تھے جنہیں دعویٰ ہے کہ وہ ہمیشہ اور ہر وقت اور بلا انقطاع اس ایوان میں موجود رہے ہیں۔ وہ لحات بھی آئے ہیں کہ آپ کو اس بات کی طرف متوجہ کرنا پڑا کہ پورے ایوان میں ایک وزیر بھی موجود نہیں ہے۔ وہ لحات بھی آئے ہیں کہ اسلامی نظریاتی کونسل کی رپورٹ پر بحث ہو رہی ہے اور متعلقہ وزارت کا کوئی وزیر یہاں موجود نہیں ہے۔ حالانکہ اب اس وزارت میں ایک نہیں دو دو وزیر ہیں۔ میں نے پوری کوشش کی کہ میں کیس لاء کو دیکھوں کہ آیا اس بنیاد پر اس سے پہلے تھار یک استحقاق اٹھی ہیں یا نہیں۔ مجھے پاکستان اور برطانیہ کی تاریخ میں ایسا کوئی واقعہ نہیں ملا۔ اور اس حیثیت سے میں ان پارلیمنٹوں کو قابل مبارکباد سمجھتا ہوں۔ کہ جہاں محض اس وجہ سے کہ حکومت کے نمائندے اور حکومت کی پارٹی کے افراد، دلچسپی نہیں لے رہے ہیں، اور جس کے نتیجے میں ایوان کی کارروائی میں رکاوٹ پڑرہی تھی، ایوان کے ارکان کو تحریک استحقاق نہیں اٹھانی پڑی۔ لیکن ہندوستانی پارلیمنٹ میں ۱۹۵۲ء کی کارروائی میں مجھے ایک تحریک استحقاق لملتی ہے جس کا موضوع ، وزرا کا ایوان کی کارروائی کے دوران غیر حاضری تھا۔ اور اس پر جو رولنگ سپیکر نے دی وہ میں آپ کو سناتا ہوں۔
٣٠٣
"I myself wanted to say that whatever the busi- ness outside, which any individual Minister or the Minister responsible may have, it is necessary to remember that no engagement outside can be higher or of greater importance than his presence in this House."
(میں بذات خود یہ بات کہنا چاہتا تھا کہ کسی وزیر یا وزیر متعلقہ کی باہر جو بھی مصروفیات ہوں یہ یاد رکھنا ضرور ہے کہ باہر کی کوئی بھی مصروفیت اس کی ایوان میں موجودگی سے زیادہ بڑھی یا اہم نہیں ہو سکتی۔)
اس رولنگ کی اہمیت کے پیش نظر اسے دہراتا ہوں۔
"I myself wanted to say that whatever business outside, which any individual Minister or the

Minister responsible may have, it is necessary to remember that no engagement outside can be higher or of greater importance than his presence in this House. At-least, I personally feel that the absence from the House of a responsible Minister is perhaps not giving the House the attention and the respect that it is entitled to. I can understand the reason for absence in case of illness or sudden difficulty, but certainly not any other engage- ment."
میں بذات خود یہ بات کہنا چاہتا تھا کہ کسی وزیر یا وزیر متعلقہ کی باہر جو بھی مصروفیت ہو یہ یاد رکھنا ضروری ہے کہ باہر کی کوئی مصروفیت اس کی ایوان میں موجودگی یا ہو۔ موجود گی سے زیادہ بڑھی یا اہم نہیں ہو سکتی۔ میں کم از کم ذاتی طور پر یہ بات محسوس کرتا ہوں کہ ایک ذمہ دار وزیر کی ایوان سے غیر حاضری سے ایوان کو وہ توجہ اور احترام نہیں ملتا جس کا وہ مستحق ہے۔ میں بیماری یا کسی اچانک مشکل کی وجہ سے یا غیر حاضر می کو سمجھ سکتا ہوں لیکن کسی اور مصروفیت کی بناء پر نہیں۔)
یہ ہیں دستوری قانونی اور پارلیمانی روایات۔ مارشل لاء کے اٹھنے کے بعد سیاسی زندگی کا نیا دور شروع ہوا ہے یہ بڑا نازک دور ہے۔ ہم نے اور آپ نے اس کا سامنا کرنا ہے۔ اگر اس ایوان کا ایک ایک فرد، اس ایوان اور پارلیمنٹ اور ان اداروں کی عزت و ناموس کی حفاظت کی کوشش نہیں کرتا، اور قوم کو یہ اعتماد نہیں دیتا کہ یہ اعلیٰ تر نظام ہی خوب تر نظام ہے، اس کے اندر ان کے مسائل اور ان کی مشکلات حل کی جارہی ہیں، اس میں قوم کے نمائندے قوم کے مسائل کا پوری عرق ریزی کے ساتھ مطالعہ کر رہے ہیں اور محنت کر رہے ہیں اور بے لوٹی کے ساتھ خدمت کرنا چاہتے ہیں، تو پھر اس ملک میں جمہوریت کی زندگی محدود ہے۔
اخلاقی ذمہ داری
اخلاقی پہلو کے حوالے سے آخری بات یہ کہ ہم سب نے اس دستور پر ہاتھ رکھ کر ایک عمد کیا ہے کہ جو ذمہ داریاں اس دستور کے تحت اس ایوان کے رکن کی حیثیت سے ہماری ہیں انہیں

۳۰۴


ا
ہم پورا کریں گے۔ ہم اس کے لیے قوم اور خدا دونوں کے سامنے جوابدہ ہیں۔ یہ قوم ہمیں اس کام کی کچھ تنخواہ بھی دے رہی ہے۔ ہو سکتا ہے ہم میں سے کچھ ان رقوم کو اعلیٰ تر مقاصد کے لیے استعمال کر رہے ہوں، لیکن قانونی یا دستوری پوزیشن یہ ہے کہ جو وقت ہم یہاں صرف کر رہے ہیں نہ صرف وہ قومی ذمہ داری ہے بلکہ قوم اس کے لیے ایک بوجھ بھی اٹھا رہی ہے کہ اس ایوان کے تقاضے پورے کریں اور اس میں سب سے اہم چیز اجلاس میں شرکت ہے، اجلاس میں شرکت تمام ارکان اور وزیر اعظم صاحب کے لیے یا اگر ان کے لیے مشکل ہوں تو ان کے نمائندے کے لیے۔ اس کے بغیر ہم قانونی، سیاسی اور اخلاقی تینوں پہلوؤں سے اس ایوان کے استحقاق کے تقاضوں کو پورا نہیں کریں گے اور اگر بار بار یہ کیفیت پیدا ہوتی ہے تو میں یہ کھنے میں حق بجانب ہوں کہ اس طرح ایوان کے لیے اس کا فرض ادا کرنا ممکن نہیں رہتا، اور ہر وہ چیز جو اس ایوان کو اس کا فرض ادا کرنے میں رو کے مزاحم ہو، وہ دراصل اس کے استحقاق کے خلاف ہے۔
(۱۲-۲-۸۷)
۲۰۵

